
Эпоним (грек. есім беруші) дегеніміз – жалқы есімдердің жалқы есімге айналуы. 
Бастапқыда бұл жалқы есімдер белгілі бір ортада ғана белгілі болып, қолданысқа ие болса, 
кейін әлемге таралып, жалпыхалықтық сипатқа ие болады. ХХ ғасырдың 60-80 жж. 
лексикалық бірлік (LE) «эпоним» әр түрлі тілдерде арнайы мақсатта, соның ішінде 
лингвистикалық термин ретінде пайда болды. Эпонимдердің өзекті мәселелеріне байланысты 
көптеген ғалымдар лингвистер және де өзге де ғылым салаларының өкілдері өздерінің 
жұмыстарын арнаған. Олардың қатарына А. Азимов, М.Г. Блау, В.Н. Губин, С.Д. Шелов С.Б. 
Королев, В.М. Лейчик және тағы басқа ғалымдарды атауымызға болады. Әрқайсысы 
эпонимға әр түрлі анықтама береді. 

В. Подольскаяның «Словарь русской ономастической терминологии» еңбегінде: 
"эпоним - атақты тұлға, оның есімі кез келген басқа онимді құруға қызмет етеді" [1]. 

Н.В.Новинскаяның "Эпонимические названия в составе современной русской 
терминологии"еңбегінде эпонимдерді:"аттары терминдердіжасауүшін 

қолданылатынтұлғалар" деген [2].  В.М.Лейчик эпоним терминінің мағынасын нақтылайды 
түсе: "эпоним – бұлқұрылымэлементтері жеке атаулар болып алатын терминдер немесе 
тиісті нысандардың, құбылыстардың, бірліктердің авторларын білдіретінғылым мен 
мәдениеттің белгілі қайраткерлерінің құрметіне берілетін атаулар (сенім терминдері)» дейді 
[3]. 

Эпоним терминдерге белгілі бір дәуір «куәлары», ғылыми жаңалықтар ескерткіштері 
жатады. Эпоним атауларына әр саладағы ғалымдардың  есімдерімен қатар, өткен ғасырларда 
өмір сүрген хандар, билер, басқа да белгілі адамдар есімдері енеді. Мысылы: Қасым салған 
қасқа жол, Абылайдың ақ туы, Байтұрсынұлы әліпбиі. Қазіргі тіл ғылымында эпоним 
терминдер қатары жыл сайын толығып, тіліміздің сөздік құрамын байыта түсуде. Қазіргі 
эпонимдер: филологиядағы - Абайтану,Әуезовтану,Жұбановтану, т.б.  астрономиядағы - 

Сәтпаевкіші планетасы, геологиядағы - Сәтбаев тау шыңы,  және т.б. Бұл атаулар тілдің 
әлеуметтік қызметін, динамикасын сипатын дәлелдейді.Термин эпонимдердің пайда болатын 
семантикалық өрістер білімнің нақты саласындағы, ұғымдық аппаратында антропонимдер 
ретінде қолдануындағы өзіндік ерекшеліктері байқалады. Ол терминология теориясында 
қарастырлады.Орыс әдебиетінде эпоним терминінің басқа да аталымы бар. Мысалы, 
мәдениеттанушы ғалым Д.С.Лотте оны «фамилиялық» (атаесімдік) деп атаған [4] Л.И. 
Шубов бұл терминдер туралы: «Эпонимдік терминдер біз жеке адамдар есімдерінен 
жасалған терминдерді айтамыз», дейді [5], ал Б.А.Лобач «құрамына жеке адам есімдері 
енетін терминдер немесе жалқы есімдер» деп жазады. Эпоним атауларының ерекшеліктеріне 
назар аударған алғашқы ғалым - Д.С.Лотте (1961ж.) ал оны әрі қарай дамытқан - 

В.П.Даниленко. Эпонимдік есімдерге байланысты мәселенің бірі - жеке адам есімінің 
семантикасы. Эпонимдік есімдер тобына ғылым, әдебиет, өнер, саясат қайраткерлерінің 
есімдерімен қатар ғылым тарихында алғаш жаңалық ашқан адамдар есімдері де жатады. 
Мысалы, Бөкетов, Машанов, Сәтпаев, Менделеев т.б. Жалқы есімдерінің семантикасының 
бір ерекшелігі бұлардың әр түрлі білім салаларындағы көптеген ұғымдарға атау ретінде 
жұмсауға болатындығы. Мысалы философиядағы бағыттардың, ағымдардың, мектептердің 
атаулары және сол бағыттар өкілдерінің аттарымен аталады. 

Ғылымның, қоғам өмірінің (медицина, химия, физика, спорт, сән әлемі, әскери-теңіз 
істері және т.б.) түрлі салаларына қатысты қолданылатын эпоним-терминдердің типтері, 

уәжділігі, жасалу жолдары, семантикалық, функционалдық аспектілеріне қатысты  В. М. 
Лейчик, Н. В. Новинская, И. Ф. Протченко, Е. В. Варнавская, Е. М. Какзанова, В. А. 
Иконникова, А. А. Брагина, Ю. А. Гаврилейко, М. М. Дзюбаның еңбектерінде құнды ғылыми 
ой-пікірлер айтылған. В. М. Лейчик «эпоним» деп діни, мифологиялық кейіпкерлердің, 
батырлардың немесе нақты бір адамның аты берілген нысанды атайды. Сонымен қaтaр 
эпонимдердің медицинa терминологиясындa, мaтемaтикa, техникa, геогрaфия т.б. сaлaлaрғa 
қaтысты зaттaр мен өнімдердің, құбылыстaрдың, ғылыми әдіс-тәсілдердің aтaуы ретінде 
кәсіби лексикaдa қолдaнылaтындығынa нaзaр aудaрaды [5]. Мысалы, медицина 
терминологиясында айерс синдромы (аргентиналық Айерс Абель дәрігері сипаттаған), 

Миллер-Уайт-Лев синдромы (американдық педиатрлар  Роберт Варвик Миллер, Гарви Уайт 
және патолог Морзи Лев сипаттаған), Брета синдромы ( француз дәрігері Дж. Брет 
сипаттаған), Тауссиг-Снеллен-Альберс синдромы (американдық педиатр Б. Тауссиг пен 
голланд кардиологтары Герман Адрианус Снеллен мен Фридрих Герман Альберс 
сипаттаған), Ленегр синдромы (француз кардиологы Джен Ленегр сипаттаған) және т.б.; 
тағам атаулары Jacobs (Иоганн Якобс), M&M’s (Марс және Мьюррри, Mars (Форрест 
Эдвард Марс), McDonald’s ( Дик және Мак Макдональд), Липтон (Томас Липтон), оливье ( 
Люсьена Оливье) және т.б.; ақпараттық технологиялық салада Dell (Майкл Делл), HP ( Уильям 

Хьюлетт пен Дэвид Паккард); киноиндустрияда The Walt Disney Company ( Уолтер мен Рой 
Дисней), Оскар (Оскар Пирс) және т.б. сұлулық әлемінде Kylie cosmetic (Кайли Дженнер), 
Chanel ( Коко Шанель), Dior (Кристиан Диор), Versace (Джанни Версаче),  Armani (Джорджо 
Армани), Kenzo (Кендзо Такадо), Burbbery (Томас Барберри) және т.б.; Қазақстан тарихында 
Есім ханның ескі жолы, Хрущев жылымығы, Бөкей ордасы, Гурьев бекінісі және т.б., қазақ 
әдебиетінде Қорқыттың көрі, Ықыластың күйі және т.б.  

 

1- кесте 

Қазақстан тарихында Қазақ әдебиетінде 

Ноғай ордасы (Ноғай батырға 
байланысты) 
Әбілқайыр хандығы; 
Шайбани әулеті 
Қатаған қырғыны- Тұрсын хан мен 
қатаған руының қырылғаны 

Қалмақ қырылған 

Қасым ханның қасқа жолы 

Есім ханның ескі жолы 

Тәуке ханнның заңдары; 
Гурьев бекінісі 
Хрущев жылымығы 

Бөкей ордасы 

Шыңғыс ұрпағы (Шыңғыс хан) 
Панфилов отряды (И.В.Панфилов) 
Кенесары көтерілісі (Кенесары 
Қасымұлы) 

Пугачев көтерілісі(Е.И.Пугачев) 
Махамбет-Исатай көтерілісі(Махамбет 
Өтемісұлы мен Исатай Тайманұлы) 
Сырым Датұлы көтерілісі 

Ықыластың күйі 
Қамбар күйі; 
Біржан сал «Жанбота» (Азнабай болыс пен 
Жанботаға деген ызасы); 
Қыдыр түні; 
Қорқыттың көрі 
Шұғаның белгісі 
Абайдың қарасөздері 
Байтұрсынұлы әліпбиі 
Абайтану 

Әуезовтану 

Жұбановтану 

 

Жұлдыз атауларына қатысты 

2-кесте 

1 Сәтпаев планетасы Қаныш Сәтпаев 



2248 

 

2 Шәмші жұлдызы Шәмші Қалдаяқов 

3 Димаш жұлдызы Димаш Құдайбердіұлы 

Қосымша  Қазіргі таңда танымал адамдардың құрметіне жанкүйерлері жұлдыздарды 
солардың құрметіне атау белең алып келеді. Яғни істелген еңбектің 
құрметіне емес, жұлдызды сатып алып, атаулар берілуде. Мысалы, Дима 
Билан, Лалиса Манобан, Максим Галкин, Ким Джонхен, NCT тобы, Чон 
Чонгук,Ким Тэхен және Чон Чонгук, Джастин Бибер және т.б. 

 

Тағам атауларына қатысты эпонимдер 

3-кесте 
1

. 

Рахат тәттісі 

2

. 

Баян сұлу тәттісі 

3

. 

Тореш шайы 

4

. 

Қайрат Нұртас салаты 

5

. 

Асанәлі ішімдігі 

6

. 

Димаш шайы 

Қазіргі таңда танымал адамдардың құрметіне жанкүйерлері жұлдыздарды солардың 
құрметіне атау белең алып келеді. Яғни ашқан жаңалықтың, істелген еңбектің құрметіне 
емес, жұлдызды сатып алып, атаулар берілуде. Мысалы, Валерия, Дима Билан, Лалиса 
Манобан, Максим Галкин, Ким Джонхен, NCT тобы, Чон Чонгук, Джастин Бибер, Ким Тэхен 
және т.б. Және кейбір тамақтану орталықтарына кіріп қалсаң, өзіңе таныс адам аттарын 
кездестіруге болады.Солардың бір мысалы, еліміздегі, әсіресе жастар арасында танымал 
тамақтану орталығынан Джон Сноу, Джонни Депп, Бузова, Зеленский, Бред Питт, Джеки 
Чан, Қайрат Нұртас (салат) есімдерін кездестіруге болады. Аталған мәселе бойынша, 
терминологияда жеке атауларды белсенді пайдалану соңғы уақытта термин жүйесі шегінде 
осы лексиканы мұқият зерттеу туралы пікір жиі айтылуына әкеп соқты.  

Қорыта айтқанда, қазіргі таңда тек жалпыхалықтық эпонимдер қолданыста, күнделікті 
өмірімізде пайдаланып жүрген барлық заттарымыз адам аттарымен байланысты. Осы тұста 
эпонимдер жалпы тіл білімінің өзекті саласы екеніне көз жеткіземіз. Эпонимдер біздің қазақ 
тілімізде де баршылық.Қазақ тіл білімінде эпонимдер осы уақытқа дейін зерттелмеген 
қырлары мен айтылмаған сырлары көп. Терминолог ғалымдардың ғылыми еңбектерінде ғана 
тілге тиек етіп айтылып жүр. Ұлттық тілімізде де эпонимдерді салаға бөліп қарастыруымыз 
қажет. Тіліміздің тарихы мен әдебиеті, мәдениеті адам аттарымен тікелей байланысты.  
Эпонимдер – біздің мәдениетіміздің бір бөлігі, эпонимдерді әр сала мамандары үшін аса 
маңызды. Өйткені эпонимдер әр саланың тарихы мен даму жолдарынан хабар береді. 

ӘОК 81'1 

Х-ХV ғасыр жазба мұраларындағы ономастикалықкеңістік 

 

Арғынбай А. 

Л.Н.Гумилев атындағы ЕҰУ филология 

Факультетінің 4-курс студенті 
 

Тіл тарихы халық тарихымен тығыз байланысты. Тіл барлық қоғамдық құбылыс сияқты 
өзгеріп отырады. Лексикалық құрамдағы актив сөздер де, пассив сөздер де қоғамның дамуы, 
өсуімен бірге өзгереді. Осындай құбылыс ономастикалық лексикаға да тән. Бұл лексикалық 
категорияның құрамында көне дәуірден келе жатқан, атам заманғы ескі атаулармен бірге 
жаңа дәуірде пайда болғандары да бар.  

Қазақ ономастикасын дәуірлерге топтастыру шығу тегі мен қалыптасу тарихын 
жүйелеу жолдарының бірі болып табылады. Бізге жеткен деректер екі түрлі бағытта көрініс 
береді: біріншісі жазба мұралар арқылы жеткен, екіншісі – ауызша жетіп, этимологиялық 
табиғаты бойынша қай дәуірлерге жататыны анықталған атаулар.  

Топонимдер әр тілдің лексикалық қабатының салмақты бөлігін құрайтыны белгілі, бұл 

ең алдымен, кеңістікте бағыт алу мақсатында қалыптасқан адам санасындағы географиялық 
болмыс көрінісінің алғашқы тұрпаты. Топонимдердің тағы бір маңызды ерекшелігі – бұл 
көптеген мәдениетте географиялық нысан – бұл тіл, мәдениет, тарихи, география, дәстүр, 

этностың өзін-өзі тану ескерткіші, тарихи қатынастың құрылымдық элементтерінің бірі.  
Жалқы есімдер саны тілдегі көпшілік қолданысындағы жалпы есімдер санынан асып 

түсетіндігі қызығушылық тудыратын жайт, себебі олар жаңа атау ретінде, жаңа мағынада 
қоғамдық қажеттілікті қанағаттандыру үшін қалыптасып отырады.  

Г.Г.Амелин мен В.Я. Мордерер көркем шығарма құрамында жалқы есімдердің 
қолданылуы туралы келесіні айтады: «Жалқы есімдер жай қарапайым берілген бірлік емес, 
белгі ретінде басқа белгілермен алмастырылуы мүмкін, сол кезде ол қолданыстан шығады. 
Шығармада жалқы есімдер күрделі ұйымдастырылған және анық тұлғаны ұғыну бірлігі 
жиынтығынан құралады. Жалқы есімнің туындауы және автордың жалқы есімді туындатуы 
шығарманың жазылмаған ережесі»[1,64].  

Көркем шығарма антропонимиясы мен ақиқат өмірдегі антропонимдердің қатынасында 
алшақтық бар. Себебі автор болмыспен шектелмей, еркін жазады. 

ХІ – ХІV ғасырлардағы қазіргі қазақ тіліне тән сөздер мен этнонимдерді, көптеген 
ономастикалық материалдары Махмұд Қашқаридің «Диуани лұғат ат-түрік» және кумандар 
тілінің сөздігі «Кодекс Куманикус» сияқты еңбектерден мол кездестіреміз. Профессор 
Ғ.Мұсабаев М.Қашқари еңбегіндегі арғу, басмыл, дулу этнонимдерін талдай отырып, оларды 
осы күнгі қазақ болып жүрген тайпалар деп айтқан. Бұл ескерткіштегі лексиканың көпшілігі, 
грамматикалық форматтары қазіргі тілімізге ұқсас екені де айтылып жүр. Бұл үш томдық 
сөздікте саны 400-дей ономастикалық атаулар берілген. Орта ғасырда шыққан 
антропонимдердің басым көпшілігі ислам дінінің ықпалымен пайда болды. Ислам діні алғаш 
Оңтүстік Қазақсанға, кейінірек Х ғасырда Жетісуға, одан кейін Орталық Қазақстанға енгенін 
тарихтан білеміз. Исламды дамытуға Қараханидтер көп күш жұмсаған. Дін және діни 
кітаптар арқылы көптеген араб сөздері мен кісі аттары енді. 

Қазақ антропонимдерінің шығуына, даму кезеңіне моңғол үстемдігінің аз да болса әсері 
тиді. Моңғол тілінен енген сөздердің тарихын тек моңғол шабуылына байланысты кірген 
демей, моңғол халқымен тым ерте қоян-қолтық араласу кезінде болғанын да ескеруіміз 
керек.  


